Тапсырма 2
Ілияс Жансүгіров поэмаларындағы әйелдер бейнесі
(образдық талдау)
	Р\с
	Поэмалар атауы
	Әйел кейіпкерлер
	Образдық талдау

	1
	«Күйші»
	Қарашаш
	 Қарашаш – «Күйші» поэмасындағы басты кейіпкердің бірі.  Поэмадағы ұнамсыз тұлға.Қарашаш Кене ханның қарындасы. Қарашаш- ақылы дария,  әйелдің ақсұңқары,өз басын мың қараға теңгермейтін,Кене ханның ақылшысы. Қарашаш ең бірінші күйшіге айдаһардай көрініп кейін әдемі қыздай көрінеді. Поэмада Қарашаш бейнесі былайша суреттеледі: 
Қара қас, қылаң қабақ, керқұба қыз,
Қара шаш, алма сағақ, құралай көз.
Сырықтай ордадағы сымдай бойы,
Тал шыбық, қыпша белдің өзі нағыз.
Күйшіге кер маралдай көрінген Қарашаш ендігісінде:
Қыз емес, жалмауыз–ау, аузы қалай?
Кісі емес, айдаһар ма даусы қалай?
Алдаспан анау қанжар еркін болсаң,
Бұл қызды сүймес едім, бауыздамай.



	2
	«Мақпал»
	Мақпал
	Мақпал Саурықтың қызы,Ұзақтың қарындасы. Поэмада Мақпал өз жай–күйін баян етеді. Көбен Ұзаққа қалың мал береді. Мақпал Көбен деген сасық, ынжық байға атыстырылады. Поэмада  Мақпалдың жан күйзелісі,  өз сүйгеніне қосыла алмауы, өз еркінің болмауы, сол жылдардағы әйел теңсіздігі жайлы болады.

	3
	«Исатай»
	Қыз.
Исатай поэмасындағы қыз бен жігіттің өз жайын Исатайға баяндауы.
	Қыздың бейнесі поэмада былайша суреттеледі.
Қыз тұлғасын қарасаң –
Жайықтың боз талындай.
Бет ажарын қарасаң–
Жазғы түскен сағымдай.
Қыз ажарын қарасаң –
Еділ, Жайық таңындай.
Екі көзін қарасаң –
Нұр шырақтың шамындай.
Қыз тұлғасын қарасаң –
Айдынды елдің туындай– деп суреттеледі. 
Қыздың сұлулығын ақын айтып жеткізе алмастай  түсіндіреді. Қыз бен жігіт екеуі де бірін–бірі шын жақсы көреді бірақ қыздың әке–шешесінің қызды басқа біреуге  атастырып қояды. Қыз да жігіт те өз жайларын Исатайға айтқанан кейін Исатай оларды өз қарамағына алады. Бұл жерде қыздың  өзінің бас бостандығы жоқтығы, теңсіздігі жайлы айтылады.


	
	«Кәнпеске»
	Ұлжан
	Ұлжан Мұқанның әйелі ашуы қатты,  сараң, өзімшіл, дәулетқұмар. 
Мырза састы, сүрінді
Мұқан түсті құбылды
Ұлжан шықты мықшыңдай. 
 «Кәнпеске» поэмасы Мұқан елден қашып, бір билет , бір куәлігін ғана алып кете баруынан аяқталады.





















[bookmark: _GoBack]Тапсырма 1.  Күйші поэмасындағы Қарашаш пен Ойсыл күйші бейнесі. (сценарий құрастыру)
Поэманың қаһарманы Сарыүйсін руынан шыкқан күйші жігіт той-думанның біріне тап болады. Бар жақыны - жар дегенде жалғыз шешесі ғана. Ел оны күйші деп қана атайды. Ешкім есімін ауызға алмайды, сірә білмейтін болса керек. Бірақ сол аты жоқ Сарыүйсініңіз осында жиналған хан мен қараны тамсандыруда: 
Аңқытып ақ орданың бір жағында 
Күйші отыр домбыраны дүрілдетіп, 
Құмар қып тартқан күйдің ырғағына. 
Оның күйін тыңдаған жұрт: 
Жып-жым-жырт тыңдағандар тіл кескендей, 
 Құрыштап құлақтарын үн кескендей. 
 Сылдырап кейде қамыс, кейде бұлақ, 
 Қырдағы қоңыр түнде жыр көшкендей. 
    Оның тартқан алуан түрлі: зарлы, ащы, тәтті күйлері тас бұлақтың суындай лақылдатып, біресе жүректі шымырлатып, біресе көңіл шымшиды." Асан Қайғы", "Теріс қақпай", "Сарыөзен", "Бозінген", "Қаражорға", "Қорамсақ" күйлері Алатау, Алтай, Арқа, Қыр, Сырды шарлатып, Ұлы Дала аумағында өткен ел тарихын елестетеді. 
Күйші жігіт: 
  Анқылдап алтын күрек домбырадан 
Құйып тұр жазғы жылы жаңбырдай боп, - 
деп суретті сөзге көшіреді. 
  Табиғат тып-тыныш бола қалды. 
 Қырдағы қоян, құлан құлақ тігіп, 
Қамыстан жолбарыс та ыңыранды. 
Күн тыңдап кірмей тұрды ұясына, 
Бұлт тыңдап, мінбей тұрды тау басына. 
 Мақұлық жерде, көкте маужырады. 
 Қараған бір жан болмай шаруасына. 
Су ақпай, жатты толқып арнасында, 
Қарғалар қалқып қалды жар басында. 
Сүйсініп домбыраны тыңдады жұрт, 
 Тырп етпей тілеулес боп зарласынға. 
  Осылайша, адам түгіл, жан-жануар, өлі, тірі табиғатты манауратқан Күйшіні ханның қарындасы - " Ақылы дария, алтын басты, әйелдің ақ сұңқары, ханзадасы" Қарашаш былайша сұрап алады.
Автор:
 «Дат! – деді ханның өжет Қарашашы, 
Немере, хан Кененің қарындасы.
«Ханыша не датың бар»? – деді Кене,
Аңырап тұрып қалды айналасы. 
Қарашаш: 
 «Қамалым, хан дәнішпан, Кенем – құтым,
Менің де сыртым бүтін, ішім түтін...
Ордадан бұдан артық тілемеймін, 
Бер маған осы адамды басы бүтін...»- деп ағасынан басы бүтін сұрап алады. Бишара күйші не күйге ұшырағанын аңғара алмай, ханшаның соңынан сүмірейіп кете барады.
Ә дегенде Қарашашқа тұтқын, құл болдым деп есеңгіреп қалған Күйші біртіндеп есін жиып, үй ішінің көріністеріне көзін салады. Небір асыл дүние-жиһазбен сәндеген ханша отауының гүл-гүл жайнаған ішкі жасауы Күйші сезімін арбап, көңілін сергітеді. Алғашында айдаһардай әсер еткен ханша енді:
Қара қас, қылан қабақ, кер кұба қыз 
Қарашаш, алмас  сағақ, құралай көз. 
Сырықтай ордадағы сымдай бойы, 
Талшыбық қыпша белдің өзі нағыз. 
Түлкі қыз қызыл алтай, кер марал қыз, 
Ақ қоян, бозша, байтал, ақша нар қыз. 
 Қымыздай балға ашытқан тәтті қыз,- болып көрінеді.Оңаша тыныш сәнді отауда осылай елестеген сұлу Қарашаш   Күйшінің жүрегінде ғашықтық отын  жандырып, құштарлық сезімін лаулатады. Осыдан кейін үйреншікті күй тілі кенет жаңа, сұрапыл, ыстық  тасқын боп бұрқайды. Оқырман жалынды жаңа саздың туу сәтінің  куәгеріне айналады, өнер психологиясын аңдайды. 
Күйшінің жан дүниесін баурап алған құштар сезімді бейнелейтін жаңа шығарма тудырған шабыт құшағындағы кезі былай суреттеледі: 
Саусақтар ойнап, орғып, қаздаң қағып, 
 Суырып ішек тілін, мұңын шағып. 
 Жүйріктің шын күйі келгенінде 
 Шығаннан шыға шаппай тұрсың нағып. 
 Асқақтап, кейде күйді көкке өрлетіп, 
Алыстап, шырқап, сілтер, әрі кетіп, 
 Қайырып, қалықтатып, қайта оралтып, 
Бірден-бір ақырын-ақырын төмендетіп. 
 Ызғытып, өлке өрлетіп, баяулатып, 
Соқтырып кейде боран дауылдатып, 
Көңілдің асқарынан тұманды айдап, 
Артынан нөсерлетіп, жауындатып... 
Күй ырғағын, әуен-сазын айнытпай бейнелеп, нөсерлеткен, тасқындай үдей жөңкілген сөз түйдектері кім-кімді де тырп еткізбей, баурап алады.   Күй құдіреті Қарашашты да балқытып, құштарлық жалынына шарпытып, бір сәт басқа дүниенің бәрін ұмыттырып жібереді. 
Қарашаш:
  Бұл сорлы Дулат па екен, Үйсін бе екен? 
Күйшім боп өміріне жүрсін бе екен? 
 Сүйкімді жігіттің бұл бұлбұлы ғой? 
Қарашаш осыған-ақ тисін бе екен? 
  Бұл сорлы күйді неге үйренді екен? 
Күй ата бұған дарып жүрген бе екен. 
 Қарашаш мұны қалап алдым десе, 
Хан Кене намыстанбай, ти дер ме екен? 
  дейді бұл сәтте. Бірақ ол да өзі отырған үйдегі шын өмірге оралады. 
 Жоқ, болмас, ауырдым ба, жындандым ба, 
 Қараға хан затымды былғармын ба. 
 Бұл менің басыбайлы бір малайым 
 Тиюге енді маған құл қалды ма?! 
    Екеуі де ғашықтық құштар сезімнің құшағында өздерін- өздері арпалысқа түсірген психологиялық тартыс желісін Сапақ оқиғасы үзіп жібереді. 
Күйші мұның қайсысы - өң, қайсысы - түс екенін ажыратудан қалады. Қарашаштың төсегіне барған мен шығармын, біткен жерім осы болар деп, өлі мен тірінің арасында тұрғанда, Қарашаштың домбырашыға тап берген қызметшісіне: "Қолыңды қоқаңдатпа, күйшіме!" - деген әмірін құлағы шалып, жан шақырады.     Қарадан шыққан жігіт Сапақ бізді басынды деп, болған-болмағаны белгісіз болымсыз бірдеңе үшін күллі елді қынадай қырып тастағалы отырған ханшаға Кене "қой"  демейді, бөлтірікке бөрі ырық береді, арыстан тісі ақсиып , сырттан барлап отырады. Ақыры амалы құрыған, қалың жұртты босқа қырғызғанша, жалғыз құрбандықпен құтылмақ болған үйсін пәлекеттен дулат Сапақты Қарашаштың алдын алып келеді. Қарашаш ақырғы сәтте демін ішіне алып, күйзеліп тұрған ел мен өлі-тірінің аралық халіндегі Сапақтың әкесі Әлімкұлга қарап: "Қайтейін қылышымды қандап соған. Көбіңе қидым", - деп Сапақты жөніне жібереді.  
 Осы оқиғаның бәрін бастан аяқ көзімен көріп, Қарашаштың каһарына   мініп, қан төкпек болғандағы айдаһар сықылды ұсқыны күйшінің жан дүниесінде орасан өзгеріс жасайды: кұмарлық сезімін де, одан от алған жүрек тербетер " жалын күйін де сөндіріп тастайды.   Сонда Күйші:     
Қанішер! Ханыша емес, жауыз торай,                                                                                              
Қожыр қып жаратыпты қауыздамай.
Домбыра, бостандықтың ырғағын тарт!
А,құдай, жеткіз соған, ауызға май!

Апырм-ай, бұдан қалай кетсем екен?
Еліме қалай аман жетсем екен?
Бір көріп шешем жүзін көріскен соң,
Жетсе өлім, өкінбестен өтсем екен! 
Сонымен күйші домбыраны тоқтатады, өзі әбден шаршап ханыша жерді шұқып отырғанда күйші Қарашаштан сөз сұрайды:
Күйші: - Алдияр
Қарашаш: - Не айтасың?
Күйші: - Тілегімді беріңіз!
Қарашаш: - Таң атсын... – дейді.
Сөйтіп таң атып Күйшінің астына ат мінгізіп, қош айтып ықыласын білдіреді. Күйші беліне домбырасын қыстырып ап өз еліне жол тартады.Күйші аман есен ауылына келген соң, арманд «Азат» дейтін күй шертеді. 





